
Tairiscint i gcomhair rún ó Pharlaimint na hEorpa maidir le Cór Síochána Sibhialta 
Eorpach a bhunú

Tá Parlaimint na hEorpa,

– ag féachaint do mholadh uaithi i mí Feabhra 1999 maidir le Cór Síochána Sibhialta 
Eorpach a bhunú,

– ag féachaint do Riail 143 dá Rialacha Nós Imeachta,

A. de bhrí gur gné bhunúsach de Chomhbheartas Eachtrach agus Slándála an Aontais é an 
ról a d’fhéadfadh a bheith ag sibhialtaigh chun coinbhleachtaí a chosc agus a bhainistiú;

B. de bhrí go bhfuil gá le cur chuige cuimsitheach a bhaineann le comhdhlúthú na síochána 
ina mbeidh speisialtóirí sibhialta rannpháirteach chun bearta praiticiúla don tsíocháin a 
chur chun feidhme;

C. de bhrí go ndéanann ENRanna áitiúla agus idirnáisiúnta gníomhaíochtaí ríthábhachtacha 
chun coinbhleachtaí a chosc agus a réiteach go síochánta agus go bhfuil sé 
ríthábhachtach an leas is fearr is féidir a bhaint as a dtaithí;

1. á iarraidh ar an gComhairle tabhairt faoi athbhreithniú iomlán ar mhisin Chomhbheartas 
Slándála agus Cosanta an Aontais (CBSC) chun raonta feidhme, na modhanna atá ar 
fáil, na torthaí a baineadh amach agus na heasnaimh a mheas agus chun comhdháil 
phoiblí a thionól chun na conclúidí a chur i láthair, ina mbeidh ENRanna idirnáisiúnta 
agus gníomhaithe neamhstáit rannpháirteach;

2. á iarraidh ar an gComhairle tús a chur leis an tionscadal chun Cór Síochána Sibhialta 
Eorpach a bhunú lena dtabharfar le chéile saineolas na ngníomhaithe institiúideacha 
agus neamh-institiúideacha maidir le coinbhleachtaí a chosc agus a réiteach ar bhealach 
síochánta agus maidir le hathmhuintearas, d’fhonn bainistiú géarchéime sibhialtach an 
Aontais a dhéanamh níos inchreidte, níos comhleanúnaí, níos éifeachtaí, níos solúbtha 
agus níos infheicthe;


